
თბილისის სახელმწიფო სამედიცინო უნივერსიტეტი
ინფორმაცია დაწესებულების შესახებ
პროფესიული განათლების მეხუთე საფეხურის

საგანმანათლებლო პროგრამა

პრაქტიკოსი ექთანი
პროგრამის დასახელება         -         პრაქტიკოსი ექთანი

       
მისანიჭებელი კვალიფიკაცია
-  პრაქტიკოსი ექთნის მე-5 საფეხურის   კვალიფიკაცია
პროგრამის მოცულობა   -   150 კრედიტი, სწავლების ხანგრძლივონა 2,5 წელი, 5 სემესტრი
სწავლების ენა
              ქართული
პროგრამის მიზნები:
პროგრამა მიზნად ისახავს ავადობა–სიკვდილობის მინიმიზაციაზე ორიენტირებული ჯანდაცვის სისტემის ჩამოყალიბებასა და ეფექტურობის უზრუნველყოფაში ერთ–ერთი საკვანძო და სტრატეგიულად მნიშვნელოვანი რგოლის - პრაქტიკოსი ექთნის მომზადებას, რომლის დანიშნულებას წარმოადგენს:
•
ნებისმიერი ასაკის ინდივიდების, ოჯახების, მოსახლეობის სხვადასხვა ჯგუფების ანდა თემის ჯანმრთელობის დაცვა დაავადებათა პრევენციის, ჯანმრთელობის აღდგენა–შენარჩუნებისა და ცხოვრების ჯანსაღი წესის დანერგვის მეშვეობით; 

•
ავადმყოფთა, უნარშეზღუდულთა და ტერმინალურ პაციენტთა მოვლა/მართვა.

•
საექთნო საქმის თეორიის, საბაზისო სამედიცინო და ქცევითი მეცნიერებების ცოდნისა და ძირითადი კლინიკური უნარების პრაქტიკაში გამოყენების საფუძველზე მოსახლეობის ჯანდაცვის მუდმივად ცვლად საჭიროებებსა და ახალ გამოწვევებზე ადექვატური რეაგირება;

•
ეთიკური, მზარდი ხარისხის, კომფორტული და უსაფრთხო პრაქტიკის წარმოება;

•
კომუნიკაციური უნარების ადექვატური გამოყენება;

•
საექთნო დახმარების შეფასებაში, გეგმისა და სტრატეგიის შემუშავებაში და შემდგომ კორექტირებაში სრულფასოვანი მონაწილეობა მულტიდისციპლინური სამედიცინო გუნდის წევრებთან, კლიენტთან/პაციენტთან და მის ახლობლებთან თანამშრომლობის გზით;

•
კრიზისულ სიტუაციებში დროული და ეფექტური მოქმედება;

•
საექთნო ფუნქციების ადექვატური დელეგირება;

•
სამედიცინო დოკუმენტაციის დროული და ზუსტი წარმოება, შენახვა, დაცვა, ხოლო საჭიროების შემთხვევაში - გავრცელება;

•
ლიდერის თვისებების გამოვლენა; 

•
კლინიკურ და ეთიკურ გადაწყვეტილებებში მონაწილეობა;

•
სიცოცხლის მანძილზე სწავლა და უწყვეტი პროფესიული განვითარებისთვის მზადყოფნა. 

სამედიცინო მიღწევები და თანამედროვე ტექნოლოგიები პრაქტიკოსი ექთნისაგან მოითხოვს მაღალი დონის პროფესიულ ცოდნას, უნარებს, დარგობრივ და ზოგად კომპეტენციებს, რასაც უზრუნველყოფს ქვეყნის ჯანდაცვის პრიორიტეტებზე, ეპიდემიოლოგიურ, დემოგრაფიულ, სოციალურ და კულტურულ თავისებურებებზე ორიენტირებული და მტკიცებითი მედიცინის პრინციპებზე დაფუძნებული საგანმანათლებლო პროგრამა.
პროგრამაზე დაშვების წინაპირობა

მე-5 საფეხურზე სტუდენტთა ჩარიცხვისთვის სავალდებულო ცოდნა, უნარები და ღირებულებები დასტრუდება დადგენილი წესით - პროფესიული ტესტირების შედეგებით.
სწავლების მეთოდები
· სტუდენტზე ორიენტირებული მეთოდები – გულისხმობს სასწავლო პროცესში სტუდენტის აქტიურ ჩართვას და მოიცავს შემთხვევათა სწავლებას, დისკუსიებს, პრეზენტაციებს, ემპირიულ (როლთა განაწილება, სიმულაცია, თამაში) სწავლებას, სემინარებსა და პროექტებს. 

· პრობლემაზე ორიენტირებული სწავლება
· სწავლა გამოცდილებით – გამოიყენება ძირითადად კლინიკური სწავლების პერიოდში. მისი არსი არის სწავლა გამოცდილების შეძენის გზით, მის საფუძველზე. ეს არის მიზანმიმართული აქტივობის პროცესი და მოიცავს შემდეგ ეტაპებს:

· კლინიკური პრაქტიკული გამოცდილება – აღწერა იმისა, თუ რა მოხდა;

· შეგრძნებები – ის, რასაც ფიქრობს და შეიგრძნებს სტუდენტი;

· შეფასება – რა  არის კარგი და რა არის ცუდი მიღებულ გამოცდილებაში;

· გამოცდილების ანალიზი – რატომ იყო ესა თუ ის გამოცდილება კარგი ან ცუდი;

· დასკვნა – კიდევ რა შეეძლო  გაეკეთებინა ან არ გაეკეთებინა სტუდენტს შედეგის გასაუმჯობესებლად?

· შემდგომი პრაქტიკის სამოქმედო გეგმა – რას მოიმოქმედებს სტუდენტი მსგავსი სიტუაციის კვლავ აღმოცენების შემთხვევაში? 

სტუდენტის ცოდნის შეფასება ხდება უნივერსიტეტში დადგენილი წესის მიხედვით და რეგულირდება შესაბამისი  დოკუმენტებით: 

სწავლის შედეგები

· საექთნო საქმისთვის საჭირო ბაზისური თეორიული ცოდნა და კლინიკური უნარ–ჩვევები, რის საფუძველზეც წარმატებით და გაცნობიერებულად ასრულებს პრაქტიკოსი ექთნის პროფესიულ როლსა და ფუნქციებს;
· იცის  და გაცნობიერებული აქვს საექთნო საქმის ძირითადი ღირებულებები, ეთიკური და სამართლებრივი ასპექტები;
· იცის საექთნო საქმის სოციალური, კულტურული, სულიერი, ეკონომიკურ–პოლიტიკური ასპექტები;
· იცნობს ქვეყნის ჯანდაცვის სისტემას და გაცნობიერებული აქვს პრაქტიკოსი ექთნის დანიშნულება მასში;
· ფლობს უსაფრთხოების წესებს, ინფექციის კონტროლის პრინციპებს და გაცნობიერებული აქვს ამ პრინციპების დაცვის აუცილებლობა უსაფრთხო სამუშაო გარემოს უზრუნველყოფის მიზნით;
· უზრუნველყოფს პაციენტთა ტრიაჟს, პირველად საექთნო შეფასებას და მონიტორინგს.
· ფლობს გადაუდებელი მედიცინის საფუძვლებს (BLშ, AჩLშ, PHთLშ, AთLშ)
· იცნობს, ფლობს და იყენებს თანამედროვე საკომუნიკაციო საშუალებებს, აღნიშნული კომპეტენცია მას შეუძლია განახორციელოს როგორც მშობლიურ,  ასევე უცხოურ ენებზე;
· იცნობს და ფლობს ინფორმაციის რეგისტრაციის, შენახვისა და გავრცელების პრინციპებს;
· გაცნობიერებული აქვს პრაქტიკოსი ექთნის როლი ჯანმრთელობის ხელშეწყობასა და უზრუნველყოფაში, როგორც ინდივიდუალურად, ასევე მულტიდისციპლინურ პროფესიულ გუნდში საქმინაობის კონტექსტში;
· იცის მართვისა და ლიდერობის ძირითადი პრინციპები.
· კლიენტის/პაციენტის ოპტიმალური, უსაფრთხო, კომფორტული და ეთიკური მოვლის/მართვის უზრუნველყოფა;
· კლინეტის/პაციენტის ფიზიკური და ფსიქოსოციალური ჯანმრთელობის   ნორმისა და დევიაციის ნიშნების ამოცნობა, ტრიაჟი დაპირველადი საექთნო შეფასება,  ადექვატური ინტერპრეტაცია და საკუთარი კომპეტენციის ფარგლებში შესაბამისი ქმედების განხორციელება;
· კლიენტის/პაციენტის სიცოცხლესთან დაკავშირებული რისკების დროული შეფასება და საკუთარი კომპეტენციის ფარგლებში შესაბამისი ქმედების განხორციელება;
· პირველადი გადაუდებელი სამედიცინო დახმარების გაწევა;
· კლინიკური უნარ-ჩვევების დემონსტრირება საექთნო შეფასების, პრობლემის იდენტიფიცირების, გეგმის შემუშავებისა და პრაქტიკაში დანერგვის საფუძველზე.
· კლიენტის/პაციენტის მართვის გეგმით გათვალისწინებული სხვადასხვა ინვაზიური ჩარევებისა და არაინვაზიური პროცედურების წარმოება;
· მასზე დელეგირებული სამკურნალწამლო  და სამედიცინო ტექნიკურ  და ტექნოლოგიურ საშუალებათა დანიშნულებისამებრ გამოყენება, შენახვა და გამოყენებული მასალის განადგურება უსაფრთხოების წესების დაცვით;
· კლიენტის/პაციენტის ღირსების, უფლებების დაცვა, ადვოკატირება და ასოცირებული ინფორმაციის კონფიდენციურობის უზრუნველყოფა;
· კლიენტის/პაციენტის, მომვლელის ანდა ოჯახის წევრების ინფორმირება და განათლება საკუთარი კომპეტენციის ფარგლებში;
· სამედიცინო გუნდში ეფექტური და კოორდინირებული მუშაობა;
· დაქვემდებარებული ადამიანური რესურსების ეფექტური მართვა ფუქნციების ადექვატური დელეგირება;
· შესაბამისი სამედიცინო დოკუმენტაციის წარმოება, შენახვა, დაცვა, გადაცემა და გავრცელება;
· საჭიროების შემთხვევაში შესაბამისი სკრინინგ–ტესტების, ადექვატური პრევენციული ღონისძიებების ანდა იმუნიზაციის წარმოება;
· ჯანმრთელობის ხელშეწყობა ჯანსაღი ცხოვრების წესის დანერგვის გზით.
· შეუძლია დამოუკიდებლად განსაზღვროს საკუთარი ცოდნის დეფიციტი, საჭიროებები და პრიორიტეტები შემდგომი პროფესიული სრულყოფის მიზნით. აღნიშნულიდან გამომდინარე შეუძლია მოიძიოს შესაბამისი წყაროები, რომლებიც უზრუნველყოფენ მის უწყვეტ პროფესიულ განვითარებასა და კარიერულ წინსვლას.
პარქტიკოსი ექთნის    საგანმანათლებლო პროგრამის ძირითადი სასწავლო კურსების/ დისციპლინების ჩამონათვალი

სასწავლო დისციპლინების მოკლე აღწერა
ძირითადი დისციპლინები
საორიენტაციო კურსი
აღნიშნული კურსი მოიცავს ექთნის უფლება-მოვალეობის გაცნობას, ავადმყოფის მოვლის პრინციპეპს, საექთნო მოვლის დაგეგმარებას სახელმწიფო პროფესიული სტანდარტების საფუძველზე.

სამედიცინო ფიზიკა და ბიოფიზიკა
სასწავლო კურსის ამოცანებია: 
ა) ცოცხალ სისტემაში სტრუქტურული ორგანიზაციის სხვადასხვა დონეზე მიმდინარე იმ ფიზიკური და ფიზიკურ-ქიმიური პროცესების შესწავლა, რომელიც საფუძვლად უდევს ორგანიზმის, როგორც მთლიანის ფუნქციონირებას. 
ბ) სადიაგნოსტიკო მიზნით გამოყენებული თანამედროვე ბიოფიზიკური მეთოდებისა და იმ ბიოფიზიკური მახასიათებლების ცვლილების ხასიათის შესწავლა, რომელიც ამ მეთოდებს უდევს საფუძვლად. 

გ) ბუნებრივი და პრეფორმირებული ფიზიკური ფაქტორების ორგანიზმზე ზემოქმედების ბიოფიზიკური მექანიზმის შესწავლა. დ)შეუქმნას სტუდენტს გარკვეული ინფორმაციული ბაზა (დონე) ფიზიოლოგიის, ბიოქიმიის და სხვა დისციპლინების უკეთ ათვისებისათვის
სამედიცინო ქიმია
სამედიცინო ქიმიის სწავლების მიზანია: ჩამოუყალიბოს სტუდენტს თანამედროვე წარმოდგენები ცოცხალ ორგანიზმში მიმდინარე ქიმიური პროცესების მექანიზმებისა და ძირითადი კანონზომიერებების  შესახებ; დაანახოს მას ქიმიის კავშირი ბიოლოგიური სისტემების ცხოველქმედებასთან. უზრუნველყოს საბაზისო ცოდნის ფორმირება სამედიცინო ბიოქიმიის, ფარმაკოლოგიის, ფიზიოლოგიის და სხვა სამედიცინო-ბიოლოგიური დისციპლინების თანამედროვე მეცნიერულ დონეზე ათვისებისათვის; 

სამედიცინო ბიოლოგია, გენეტიკა
სასწავლო კურსი - სამედიცინო ბიოლოგია გენეტიკით - წარმოადგენს ბიოლოგიური მეცნიერებების ერთობლიობას, რომელიც შეისწავლის ადამიანის ორგანიზმის მაკრო და მიკრო სტრუქტურებს, გამრავლების და განვითარების ძირითად კანონზომიერებებს,მემკვიდრეობითობისა და ცვალებადობის საფუძვლებს. განსაკუთრებული ყურადღება ეთმობა ადამიანის განვითარების ემბრიონული და პოსტემბრიონული პერიოდებისთვის მნიშვნელოვანიბიოლოგიური პროცესების მოლეკულური და უჯრედული მექანიზმების განხილვას. სწორედ ამ პროცესების მექანიზმების  დარღვევები უდევს საფუძვლად სხვადასხვა დაავადებების განვითარებას,  როგორც ნაყოფის, ისე ახალშობილის სტადიაზე. შესაბამისად, სასწავლო კურსის მიზანია  იმ ბიოლოგიური პროცესების შესწავლა, რომელსაც ეყრდნობა თეორიული და პრაქტიკული მედიცინის მრავალი დარგი, მათ შორის საექთნო საქმე.
ჰისტოლოგია, ციტოლოგია, ემბრიოლოგია
მოცემული სასწავლო კურსის მიზანია სტუდენტს შეუქმნას წარმოდგენა მრავალუჯრედიანი ორგანიზმის აგებულების შესახებ სუბუჯრედულ, უჯრედულ, ქსოვილოვან და ორგანოთა დონეზე.  
ანატომია
სასწავლო კურსის მიზანი – ადამიანის ნორმალური მაკროანატომიის საფუძვლების შესახებ ცოდნის მიღება. მოდული ფოკუსირებულია ადამიანის სხეულის სტრუქტურის შესწავლაზე და ამ ცოდნის გამოყენებაზე საბებიო პრაქტიკაში. აგრეთვე ორგანიზმის საყრდენ-მამოძრავებელი აპარატის (ძვლები, სახსრები, კუნთები) შესწავლა ორგანიზმის სხვა სისტემებისა და აპარატების გასაცნობიერებლად. კერძოდ: საჭმლის მომნელებელი, სასუნთქი და საშარდე სისტემების შესასწავლად და გასაანალიზებლად.
ადამიანის ნორმალური მაკროანატომიის საფუძვლების შესახებ ცოდნის მიღება. მოდული ფოკუსირებულია ადამიანის სხეულის სტრუქტურის შესწავლაზე და ამ ცოდნის გამოყენებაზე საბებიო პრაქტიკაში. აგრეთვე შესწავლის ძირითადი საკითხებია – სასქესო, ენდოკრინული, გულსისხლძარრვთა და ნერვული სისტემები. აგრეთვე სტუდენტები აითვისებენ ცოდნას გრძნობათა ორგანოების შესახებ.
ავადმყოფის ბაზისური მოვლა (1,2,3)

სასწავლოპროგრამის მიზანია სტუდენტს შეასწავლოს საექთნომოვლის ბაზისურიუნარ-ჩვევები. სტუდენტი ეცნობა ავადმყოფის ჰიგიენის დაცვის, ავადმყოფის საწოლში გადაადგილების,  კვების, ტემპერატურის გაზომვის, შარდის და განავლის მიმღები სისტემების გამოცვლის, ოთახში გადაადგილების დროს დახმარების გაწევის უნარ-ჩვევებს,მოვლის დოკუმენტაციის შევსების წესებს.
სამედიცინო ბიოქიმია
სამედიცინო ბიოქიმია შეისწავლის ადამიანის ორგანიზმში მიმდინარე რთულ ქიმიურ გარდაქმნებს, მათ მოლეკულურ მექანიზმებსა და რეგულირების პრინციპებს. ბიოქიმიის საფუძვლების ცოდნა სავალდებულო და აუცილებელია არამარტო მომავალი მედიკოსისათვის, რომელიც ადგენს პაციენტის დიაგნოზსა და საზღვრავს დაავადების სწორი მკურნალობის ტაქტიკას, არამედ კვალიფიციური ბებიაქალისათვისაც, რომელიც მჭიდრო კავშირშია პაციენტთან, უფრო მეტიც პასუხისმგებელია მომავალი დედისა და ჩვილის ჯანმრთელობაზე. სამედიცინო ბიოქიმიის შესწავლა დაეხმარება მას გაერკვეს იმ ზოგად ბიოქიმიურ კანონზომიერებებში, რომელიც დამახასიათებელია ჯანმრთელი და დაავადებული ორგანიზმისათვის.
ადამიანის ფიზიოლოგიის საფუძვლები
ადამიანის ფიზიოლოგიის (შინაარსობრივი მოდულისა, რომელიც აერთიანებს ფიზიოლოგია 1-ს და ფიზიოლოგია 2-ს, იხ. ქვემოთ) შესწავლის საგნად განიხილება ცოცხალი, ჯანმრთელი ორგანიზმის ფუნქციები, მათი ურთიერთკავშირი, რეგულირება, შეგუება გარემოსთან, წარმოშობა და ჩამოყალიბება ევოლუციისა და ინდივიდური განვითარების პროცესში. ფიზიოლო¬გიური ფუნქცია ორგანიზმის და მისი ნაწილების ცხოველმოქმედების გამოვ¬ლინებაა, რომელსაც, ძირითადად, შეგუებითი მნიშვნელობა აქვს; იგი მიმარ-თულია საერთოორგანიზმული სასარგებლო შემგუებლობითი ეფექტის მისაღწევად და საფუძ¬ვლად უდევს ნივთიერებათა, ენერგიის და ინფორმაციის ცვლა. 

ფუნქციის სწავლების (და დასწავლის) გაადვილებისთვის, როგორც წესი, ცალ¬კეული ორგანოსა თუ სისტემის ფუნქციობის მექანიზმები დამოუკიდებლად განიხილება. მაგრამ ადამიანის ორგანიზმის შეცნობისადმი სინთეზური მიდ¬გომის _ სამედიცინო აზროვნების ქვაკუთხედის _  არსი სწორედ ისაა, რომ თითოეული ორგანოს ფუნქცია მჭიდრო კავშირშია სხვა ორგანოებისა და სისტემების ფუნქციასთან, სარეგულაციო მექანიზმების მთელი კომპლექსი კი უზრუნველყოფს არა მარტო ნატიფ ურთიერთქმედებებს ორგანიზმის შიგნით, არამედ მათ ინტეგრირებას ფუნქციურ სისტემებად და მთლიანი ორგანიზმის ეფექტურ შეგუებას გარემოს მუდმივად ცვალებადი ფიზიკურ-ქიმიური და სოციალური პირობებისადმი.

ადამიანის ფიზიოლოგია 1-ის სწავლების მიზანია ჯანმრთელი ადამიანის ორგანიზმში მიმდინარე სასიცოცხლო, ფიზიოლოგიური პროცესების სარეგულაციო მექანიზმების  შესწავლა

ადამიანის ფიზიოლოგია 2-ის სწავლების მიზანია ადამიანის ორგანიზმში მიმდინარე ვეგეტატური პროცესების ფიზიოლოგიური და ფუნქციური, მათ შორის - სისტემათაშორისი  მექანიზმების შესწავლა მოსვენებისა და დატვირთვის პირობებში.

მიკრობიოლოგია
სასწავლო კურსის მიზანია სტუდენტს შეასწავლოს ადამიანის დაავადებების გამომწვევი მიკროორგანიზმები, მათი მორფოლოგია, ფიზოლოგია, გენეტიკა, ეკოლოგია, ინფექტოლიგია და იმუნოლოგია. შეასწავლოს სხვადასხვა მიზეზით, პირველ რიგში კი,  სქესობრივი გზით გადამცემი დაავადებების მიკრობიოლოგიური დიაგნოსტიკა, სპეციფიური პროფილაქტიკის და თერაპიის მიკრობიოლოგიური ასპექტები.  
ფსიქოლოგიის საფუძვლები
ბიოსტატისტიკის საფუძვლები
კვლევის შედეგების ანალიზისა და რეკომენდაციების შესამუშავებლად საბაზისო ცოდნის დაუფლების მიზნით, აღნიშნული სასწავლო კურსის სწავლება მოიცავს შემდეგ  ამოცანებს:

- მონაცემთა შეგროვების, დაჯგუფებისა და ანალიზის მეთოდების ათვისება;

- სათანადო თეორიული და პრაქტიკული ცოდნის საფუძველზე მოსახლეობის ავადობისა და სავარაუდო რისკის ფაქტორების შესახებ მონაცემების სტატისტიკური დამუშავება; 

- კორელაციური და ფუნქციური კავშირების გამოვლენის საფუძველზე დაავადების განვითარების და რისკის ფაქტორების შესახებ ჰიპოთეზის ჩამოყალიბება.

- სტატისტიკური მაჩვენებლების დამაჯერებლობის შეფასება.
ჯანდაცვის საინფორმაციო სისტემები
სასწავლო კურსის მიზანია, თანამედროვე მოთხოვნების და სტანდარტების გათვალისწინებით, შეასწავლოს მომავალ სპეციალისტს საინფორმაციო სისტემების სახეები, ინფორმაციის ხარისხის  შეფასების უნაარები, მისცეს მას საშუალება დაეუფლოს საინფორმაციო სისტემების  დაგეგმვისა და მართვის ბაზისურ უნარებს
პათოლოგიური ანატომია
პათოლოგიური ანატომიის შესწავლა მიზნად ისახავს ავადმყოფობისათვის დამახასიათებელი ზოგადი მოლეკულური, სტრუქტურული და ფუნქციური ცვლილებების მექანიზმების ათვისებას და ზოგადი პათოლოგიური პროცესების გამოვლენის თავისებურებებს სხვადასხვა ორგანოთა სისტემაში
პათოფიზიოლოგია
პათოფიზიოლოგიის კურსის ამოცანაა სტუდენტების მიერ საფუძვლიანი ცოდნის მიღება სხვადასხვა ტიპობრივი პათოლოგიური პროცესების, ორგანოს და ფიზიოლოგიური სისტემების ფუნქციობის ტიპობრივი დარღვევის, ასევე მუცლადყოფნის პერიოდის პათოლოგიის  ძირითადი მიზეზების, მექანიზმების და გამოვლინების შესახებ, შეისწავლოს დაავადებათა აღმოცენების და განვითარების ზოგადი კანონ-ზომიერებები, გაერკვეეს დამაზიანებელ, დაცვით და საკომპენსაციო კომპონენტებს შორის ურთიერთ-დამოკიდებულებაში პათოლოგიური პროცესის და დაავადების მიმდინარეობის სხვადასხვა ეტაპზე.
ფარმაკოლოგიის საფუძვლები
სასწავლო კურსის მიზანია სტუდენტს შეასწავლოს ფარმაკოლოგიის საფუძვლები, ძირითადი სამკურნალწამლო საშუალებების ფარმაკოდინამიკისა და ფარმაკოკინეტიკის ზოგადი პრინციპები, საექთნო პრაქტიკაში გამოყენებადი პრეპარატების შეყვანის გზები და წამალთა შორის ურთიერთქმედების ასპექტები, შესაძლო გვერდითი და ტოქსიკური ეფექტები, მკურნალობის მონიტორირების მეთოდები. ზოგადი რეცეპტურის საფუძვლები. სამკურნალო საშუალებების ძირითადი ჯგუფები, განსაკუთრებული ყურადღება ეთმობა მიომეტრიუმის მართვის, სისხლის კოაგულაციის და ანემიების მართვისთვის საჭირო საშუალებებს.
ჯანდაცვის ორგანიზაცია
კურსის შესწავლის მიზანია ჯანდაცვის ორგანიზაციის საფუძვლების, სტრუქტურის და მართვის ასპექტების შესწავლა.

ზოგადი ჰიგიენა
სამედიცინო დარგის ნებისმიერი პროფილის სპეციალისტის მომზადებაში მნიშვნელოვანი როლი ენიჭება ჰიგიენის, როგორც ძირითადი პროფილაქტიკური დისციპლინის, შესწავლას, რომელიც აყალიბებს მომავალი  სპეციალისტის მსოფლმხედველობას უსაფრთხო გარემოს შექმნის თვალსაზრისით. 

     პროგრამა მიზნად ისახავს უზრუნველყოს მომავალი სპეციალისტი ინფექციური და არაინფექციური ეტიოლოგიის დაავადებების პრევენციის საკითხებისა და ადამიანის ჯანმრთელობისათვის უსაფრთხო გარემოს შექმნისათვის აუცილებელი ცოდნით.

     პროგრამის ძირითადი მიზანია ზოგადი ჰიგიენის საფუძვლების ათვისება: გარემოს ფაქტორების გაცნობა, ადამიანის ჯანმრთელობაზე მათი გავლენისა და უარყოფითი ზემოქმედების თავიდან აცილების გზების შესწავლა. 
ეპიდემიოლოგია
ეპიდემიოლოგიის თეორიული, პრაქტიკული, მეთოდური საფუძვლების ათვისება და დაავადებათა (როგორც გადამდები, ისე არაგადამდები) გავრცელების კანონზომიერებათა შესწავლა პრაქტიკული საქმიანობისას პროფილაქტიკური და ეპიდსაწინააღმდეგო ღონისძიებების გასატარებლად.
დიაგნოსტიკის საფუძვლები
კურსის მიზანია ბაზისური დისციპლინების შესწავლისას მიღებული ცოდნით სტუდენტს შეასწავლოს დაავადებათა კლინიკური ნიშნები, კარდინალური და ზოგადი სიმპტომები, დიაგნოსტიკის სუბიექტური, ობიექტური, ლაბორატორიული და ინტრუმენტული გამოკვლევის მეთოდების მნიშვნელობა და გამოყენების შესაძლებლობები.
შინაგანი მედიცინა
სასწავლო კურსი მიზნად ისახავს: გავრცელებული მწვავე და ქრონიკული თერაპიული ნოზოლოგიების ძირითადი მახასიათებლების (ეტიოლოგიური ფაქტორები, პათოგენეზური მექანიზმები, დიაგნოსტიკის საფუძვლები, კლინიკური გამოვლინებები, მკურნალობისა და პრევენციის ასპექტები) შესწავლას;
თერაპიული პაციენტის მოვლა
სასწავლო პროგრამის მიზანია სტუდენტისთვის მწვავე და ქრონიკული პათოლოგიების მქონე თერაპიულ პაციენტთა საექთნო მოვლის ჰოლისტიკური, ინდივიდუალური და სისტემური უნარების გამომუშავება.
ზოგადი ქირურგია
ზოგადი ქირურგიის (ქირურგიის პროპედევტიკის)  კურსი ითვალისწინებს სტუდენტისათვის ქირურგიული მეცნიერების საფუძვლების გაცნობას, ქირურგიული ინფექციის პროფილაქტიკისა და მკურნალობის (ასეპტიკა, ანტისეპტიკა), გაუტკივარების ზოგადი საკითხების შესწავლას, ტერმინალური მდგომარეობები და პირველადი სამედიცინო დახმარების პრინციპები.
ქირურგიული პაციენტის მოვლა
ქირურგიული  პრაქტიკის კურსი ითვალისწინებს მომავალი ექთნებისათვის ქირურგთან ერთად პაციენტის მოვლის ძირითადი ეტაპების გაცნობას  და ორიენტირებული იქნება ამ პროცესში ექთნის უფლება- მოვალეობების შესწავლისაკენ. სტუდენტმა მონაწილეობა უნდა მიიღოს ქირურგისა და პციენტის ურთიერთობის ყველა ეტაპზე. შეისწავლოს ქირურგიის ძირითადი მიზნები და ამოცანები, ქირურგიული ავადმყოფის წინასაოპერაციო მომზადებაში ექთნის როლი, გაეცნოს, შეაფასოს და სათანადოდ გააანალიზოს ავადმყოფის წინასაოპერაციო კვლევის შედეგები, იცოდეს ავადმყოფის წინასაოპერაციო, ოპერაციისა და ოპერაციის შემდგომი პერიოდის მართვის პროცესში ექთნის უფლება მოვალეობები და პრაქტიკაში განახორციელოს რიგი ძირითადი უნარ-ჩვევებისა, რაც შემდგომში ხელს შეუწყობს მაღალკვალიფიციური სპაცალისტის ფორმირებას.
მეანობა-გინეკოლოგია
კურსის მიზანია სტუდენტს აათვისებინოს მეანობისა და გინეკოლოგიის საფუძვლები.
დედათა და ბავშვთა მოვლა
კურსის მიზანია სტუდენტს გამოუმუშაოს დედასა და ჩვილზე ზრუნვის უნარ-ჩვევები. ასევე, გართულებების ადრეული ამოცნობისა და მართვის უნარები. ამ კურსის მიზანს, ასევე,  წარმოადგენს 1 წლამდე ბავშვის მეთვალყურეობის პროფილაქტიკური ღონისძიებების სწავლებაც.
პედიატრია
სასწავლო პროგრამის მიზანია: სტუდენტმა შეისწავლოს პედიატრიის, როგორც მეცნიერების არსი, მისი მიზანი და ამოცანები; ბავშვთა ასაკის პერიოდები, ბავშვთა ასაკის ძირითადი თავისებურებები სასწავლო კურსის გავლის შემდეგ სტუდენტს ეცოდინება ბავშვის ზრდა-განვითარების თავისებურებანი ასაკობრივ ასპექტში; განვითარებაზე მოქმედი გარემო და შიდა ფაქტორები; ბავშვის კვება, სწორი კვების შეფასების პრინციპები; არაბალანსირებული კვების გავლენა ბავშვის ორგანიზმის ფორმირებასა და განვითარებაზე. 
პედიატრიული პაციენტის მოვლა
სტუდენტმა შეისწავლოს პედიატრიის, როგორც მეცნიერების არსი, მისი მიზანი და ამოცანები; პედიატრიული პაციენტის მოვლის ძირითადი პრინციპები სხვადასხვა ნოზოლოგიის დროს. ახალშობილის მოვლა სამშობიარო სახლში, პრევენციული ღონისძიებები, ბავშვთა ასაკის პერიოდები, ბავშვთა ასაკის ძირითადი თავისებურებები. სასწავლო კურსის გავლის შემდეგ სტუდენტს ეცოდინება ბავშვის ზრდა-განვითარების თავისებურებანი ასაკობრივ ასპექტში; განვითარებაზე მოქმედი გარემო და შიდა ფაქტორები; ბავშვის კვება, სწორი კვების შეფასების პრინციპები არაბალანსირებული კვების გავლენა ბავშვის ორგანიზმის ფორმირებასა და განვითარებაზე. 
ინფექციური დაავადებები
პროგრამის მიზანია პრაქტიკოსი ექთნის  პროგრამის  სტუდენტის- მომავალი სამედიცინო დის მომზადება ინფექციურ სნეულებებსა და ეპიდემიოლოგიაში. 

პროგრამაში გათვალისწინებულია  მოთხოვნები, რომლებიც ამ ეტაპზე ჩვენს ქვეყანაში დგას სამედიცინო დის (მედიცინის საშუალო რგოლის) წინაშე და ორიენტირებულია კურსდამთავრებული სამედიცინო დის მიერ მასზე დაკისრებული მოვალეობის ოპტიმალურად შესრულებაზე: მწვავე და ქრონიკული გადამდები ინფექციური დაავადებებით ავადმყოფთა გამოვლენა; ინფექციური ავადმყოფისათვის პირველადი სამედიცინო დახმარების ელემენტების ათვისება; ინფექციური ავადმყოფის მოვლის თავისებურებების შესწავლა ეპიდემიოლოგიური თავისებურებების შესწავლა ეპიდემიოლოგიური თავისებურებების გათვალისწინებით და უსაფრთხოების წესების ცოდნაზე დაყრდნობით სამედიცინო მანიპულაციების პროფესიონალურად შესრულებით
ინფექციური პაციენტის მოვლა
პროგრამის მიზანია   სტუდენტის   მომზადება ინფექციური პაციენტის მოვლის საქმეში. 

პროგრამაში გათვალისწინებულია  მოთხოვნები, რომლებიც ამ ეტაპზე ჩვენს ქვეყანაში დგას სამედიცინო დის ( მედიცინის საშუალო რგოლის) წინაშე და ორიენტირებულია კურსდამთავრებული სამედიცინო დის მიერ მასზე დაკისრებული მოვალეობის ოპტიმალურად შესრულებაზე: მწვავე და ქრონიკული გადამდები ინფექციური დაავადებებით ავადმყოფთა გამოვლენა; ინფექციური ავადმყოფისათვის პირველადი სამედიცინო დახმარების ელემენტების ათვისება; ინფექციური ავადმყოფის მოვლის თავისებურებების შესწავლა ეპიდემიოლოგიური თავისებურებების შესწავლა ეპიდემიოლოგიური თავისებურებების გათვალისწინებით და უსაფრთხოების წესების ცოდნაზე დაყრდნობით სამედიცინო მანიპულაციების პროფესიონალურად შესრულებით
გერიატრია
სასწავლო კურსი ფოკუსირებულია ხანშიშესულთა ჯანმრთელობისა და კეთილდღეობის ასპექტებზე; მათ სოციალურ გარემოებებზე, ფიზიკურ და მენტალურ ასპექტებზე; სოციალური მხარდაჭერის სერვისის ორგანიზებასა და მიწოდებაზე.

გერიატრიული პაციენტის მოვლა
სასწავლო კურსი ფოკუსირებულია ხანშიშესულთა ჯანმრთელობისა და კეთილდღეობის ასპექტებზე,  გერონტოლოგიურ პაციენტთა საექთნო მოვლის თავისებურებებზე.

ფსიქიატრია
სასწავლო პროგრამის მიზანია სტუდენტმა შეისწავლოს ფსიქიკურ აშლილობათა ეტიოლოგია, პათოგენეზი, ეპიდემიოლოგია, კლინიკა,  პაციენტის საექთნო  შეფასება, საექთო დიაგნოზის დასმა, მოვლის გეგმის შედგენა, მოვლა,  რეაბილიტაცია, პროფილაქტიკა იმ მოცულობით, რომელიც აუცილებელია ზოგადი პროფილის, ან  ვიწრო დარგის სპეციალობაში მომუშავე ექთნისათვის (არაფსიქიატრისა და ნარკოლოგისათვის).

ფსიქიატრიული აშლილობის მქონე პაციენტის მოვლა
სასწავლი პროგრამის მიზანია სტუდენტმა შეისწავლოს ფსიქიკურ აშლილობათა მქონე პირთა  შეფასება, საექთნო დიაგნოსტირება, მოვლის გეგმის შეგდენა, მოვლის განხორციელება, შედეგების შეფასება,  ფიზიკური ძალადობის მართვა, პროფილაქტიკის, სამკურნალო და სარეაბილიტაციო ღონისძიებების ჩატარება იმ მოცულობით, რომელიც აუცილებელია ზოგადი პროფილის, ან ვიწრო დარგის სპეციალობაში მომუშავე ექთნისათვის (არაფსიქიატრისა და ნარკოლოგისათვის), აგრეთვე ფსიქიურ ავადმყოფთა და ამ დაავადებებით გამოწვეული ინვალიდების მოვლა- პატრონობა. პირველადი დახმარების გაწევა და სამედიცინო დახმაების ორგანიზება გადაუდებელ შემთხვევებში.

ონკოლოგია
სასწავლო კურსის მიზანია ავთვისებიანი სიმსივნეების გამომწვევი რისკ-ფაქტორების, პრევენციის გზების, სიმსივნეების მკურნალობისა და ინკურაბელურ პაციენტთა პალიატიური მზრუნველობის პრინციპების შესწავლა;

ონკოლოგიური პაციენტის მოვლა
პრაქტიკოსი ექთნებისთვის აუცილებელია გაეცნოს და შეისწავლოს ონკოლოგიური პაციენტის მოვლას და დახმარებას ჰოსპისსა და ყოველდღიურ ცხოვრებაში  ჯანმრთელობის მდგომარეობის გაუმჯობესების მიზნით. აითვისოს მოვლის საფუძვლები, გაეცნოს პროფესიონალურ მოვლას, მოვლის თეორიებსა და მოდელებს;  შეძლოს ურთიერთობის დამყარება და საჭირო ინფორმაციის მოპოვება პაციენტისაგან და მისი ოჯახის წევრებისაგან თუ გარშემომყოფი პირებისაგან.

კრიტიკული მედიცინა
შეასწავლოს სტუდენტს კრიტიკული მდგომარეობის სახეები, მიზეზები, კლინიკური ნიშნები; პაციენტის ზოგადი მდგომარეობის შეფასების და მონიტორინგის მეთოდები; ტერმინალური მდგომარეობა, რეანიმაციის და ინტენსიური თერაპიის ზოგადი პრინციპები; სწავლების პერიოდში მიღებული ცოდნის და ათვისებული პრაქტიკული ჩვევების გამოყენება (სასუნთქი გზების გამავლობის უზრუნველყოფა, ხელოვნური სუნთქვა, კონიკოტომია, ტრაქეოსტომია, გულის არაპირდაპირი მასაჟი, ვენეპუნქცია, პერიფერიული ვენების კატეტერიზაცია, ინტრავენური გადასხმები, კუჭის ამორეცხვა, ენტერალური ზონდური და პარენტერალური კვება, ოქსიგენოთერაპია, ანაფილაქსიური შოკის პროფილაქტიკა და მკურნალობა, დიურეზის კონტროლი, უსაფრთხოების წესების დაცვა და სხვა.)

კრიტიკულ მდგომარეობაში მყოფი პაციენტის მოვლა
კურსის მიზანია მისცეს სტუდენტს საშუალება გააღრმავოს წინა კურსზე მიღებული კლინიკური და პრეკლინიკური საგნების ცოდნა, შეძლოს პაციენტის ზოგადი მდგომარეობის შეფასება (ჰემოდინამიკის, სუნთქვის, ცენტრალური ნერვული სისტემის ფუნქციის, დიურეზის და სხვა პარამეტრების მაჩვენებლების მიხედვით); მწვავე და სიცოცხლისათვის საშიში მდგომარეობების დროს გადაუდებელი დახმარების აღმოჩენა ისეთი მეთოდების გამოყენებით, როგორიცაა სასუნთქი გზების გამავლობის აღდგენა (პირ5ის ღრუს სანაცია, ტრაქეის ინტუბაცია, სანაცია, კონიკოტომია, ტრაქეოსტომია); ხელოვნური სუნთქვა, ოქსიგენოთერაპია, გულის გარეგანი მასაჟი, პერიფერიული ვენის პუნქცია და კათეტერიზაცია, დეფიბრილაცია, ინტრავენური შეყვანა მედიკამენტების და ხსნარების, ცენტრალური ვენური წნევის გაზომვა. სტუდენტმა უნდა აითვისოს და პრაქტიკაში გამოიყენოს კუჭის ამორეცხვის, ენტერალური ზონდური და პარენტერალური კვების მონიტორინგი; დიურეზის კონტროლი; უსაფრთხოების ტექნიკის დაცვა; ინფექციური და სხვა გართულებების თავიდან აცილება; სამედ. დოკუმენტაციის სწორი წარმოება.

კლინიკური უნარჩვევები
სასწავლო კურსის მიზანია სტუდენტს შეასწავლოს კლინიკური უნარ-ჩვევების ტექნიკა და შესაბამისი ჩვევების შესრულება მანეკენებსა და სიმულატორებზე.

უცხოური ენა
სტუდენტებისათვის უცხოური ენის ცოდნის ელემენტარული დონისათვის (A2/1)  რელევანტური ლექსიკისა და  გრამატიკული ნორმების სწავლება, რაც ითვალისწინებს სტუდენტისათვის შესაბამისი სამეტყველო კომპეტენციის ენობრივი  საკომუნიკაციო  უნარ-ჩვევების (ზეპირმეტყველება, მოსმენა, კითხვა, წერა) დაუფლებას ევროსაბჭოს საერთო სარეკომენდაციო ჩარჩოს მოთხოვნათა შესაბამისად   B1/2 დონეზე. 
კომპიუტერული ტექნიკის  საბაზისო კურსი
კურსის მიზანია კომპიუტერთან მუშაობის ათვისება და ფუნქციურ-დიაგნოსტიკური სისტემების მუშაობის პრინციპების გაცნობა

კურსის შესწავლა იწყება სამედიცინო ინფორმატიკის ძირითადი ცნებების გაცნობით, ასევე ორობითი სისტემის განხილვით, ტექნიკური საშუალებების ზოგადი მიმოხილვით, IBM-ის ტიპის კომპიუტერების ძირითადი მოწყობილობების აღწერით. კურსით გათვალისწინებულია IBM PC -ის და მასთან თავსებადი პერსონალური კომპიუტერების პროგრამული უზრუნველყოფის გაცნობა. განსაკუთრებული მნიშვნელობა ენიჭება ისეთი კომპიუტერული სისტემების განხილვას, როგორიცაა ფუნქციურ-დიაგნოსტიკური, თავის ტვინის საკვლევი, ულტრაბგერითი კვლევის, მონიტორული სისტემები და სხვა. პროგრამით გათვალისწინებულია ჭინდოწს-ის პროგრამულ პაკეტთან მუშაობის, ასევე საინფორმაციო-საძიებო სისტემებში, კერძოდ, ინტერნეტში მუშაობის ძირითადი პრინციპების შესწავლა.
ბიოეთიკა
სტუდენტმა უნდა შეისწავლოს ბიომედიცინის სფეროში ახალი სამედიცინო ტექნოლოგიების გამოყენებასთან დაკავშირებული ეთიკური, სამართლებრივი და რელიგიური პრობლემები, საკანონმდებლო ბაზა და საერთაშორისო დოკუმენტები, რომლებიც არეგულირებენ სამედიცინო საქმიანობას და ჯანდაცვის პოლიტიკას.
აკადემიური წერა
აკადემიური წერის სასწავლო კურსის შესავლის შესწავლის მიზანია, რომ სტუდენტებმა გამოიმუშაონ აკადემიურ სფეროში მოღვაწეობისათვის აუცილებელი პრაქტიკული უნარ-ჩვევები: კერძოდ, საკუთარი აზრის წერილობით და ზეპირად მკაფიოდ, გამართულად ჩამოყალიბება, ასევე ინფორმაციის მოპოვება. საგნის მიზანია სტუდენტებში არგუმენტირების, კრიტიკული აზროვნებისა და შეფასების უნარის განვითარება; სტუდენტმა პრაქტიკულად უნდა შეითვისოს ის ჩვევები, რაც აუცილებელია სამეცნიერო თვალსაზრისის სტრუქტურულად ჩამოსაყალიბებლად და ტექსტის სახით გასაფორმებლად, მან უნდა შეძლოს საქმიანი მიმოწერის, განცხადების, ავტობიოგრაფიის, სპე-ცია¬ლური საქმიანი კორესპონდენციის წარმოება, მარტივი კვლევითი ნაშრომის შესრულება საყოველთაოდ მიღებული სტანდარტების შესაბამისად (ციტირება, სქოლიოები, შენიშვნები, ბიბლიოგრაფია, ილუსტრაციები, სქემები და სხვ.)
პროფესიული ლათინური ენა
სასწავლო კურსის მიზანია პროფესიული სამედიცინო ენისა და ტერმინოლოგიის სწავლება ევროგაერთინების მოთხოვნათა შესაბამისად, რაც ითვალისწინებს მედიკოსების მიერ ლათინური ენის ყოველდღიურ პროფესიულ მოღვაწეობაში პრაქტიკულ გამოყენებას.
საგანმანათლებლო პროგრამის განხორციელებაში მონაწილე დეპარტამენტები/მიმართულებები

მედიცინის ფაკულტეტი

1. ნორმული ანატომიის დეპარტამეტი 
2. ჰისტოლოგიის, ციტოლოგიისა და ემბრიოლოგიის დეპარტამენტი
3. ფარმაკოლოგიის დეპარტამენტი
4. მედიცინის ისტორიისა და ბიეოთკის დეპარტამენტი
5. ფსიქოლოგიის დეპარტამენტი
6. პათოფიზიოლოგიის  დეპარტამენტი
7. პათოლოგიური ანატომიის მიმართულება
8. მიკრობიოლოგიის დეპარტამენტი
9. შინაგან დაავადებათა დეპარტამენტი # 1

10.  შინაგან დაავადებათა დეპარტამეტი # 3

11. ინფექციურ სნეულებათა დეპარტამენტი 

12. ქირურგიის დეპარტამენტი # 2  

13. კლინიკური უნარებისა და მულტიდისციპლინური სიმულაციის დეპარტამენტი

14. ანესთეზიოლოგიისა და რეანიმატოლოგიის დეპარტამენტი

15.  რეპროდუქციული ჯანმრთელობის დეპარტამენტი 

16. ფსიქიატრიის დეპარტამენტი

17. პედიატრიის დეპარტამენტი # 4

ფარმაციის ფაკულტეტი

18. სამედიცინო ქიმიის დეპარტამენტი
19. ბიოქიმიის დეპარტამენტი
საზოგადოებრივი ჯანდაცვის დეპარტამენტი

20.  ჯანდაცვის მენეჯმენტის, პოლიტიკისა და ეკონომიკის დეპარტამენტი
21.  ეპიდემიოლოგიისა და ბიოსტატისტიკის დეპარტამენტი

22. ჰიგიენისა და სამედიცინო ეკოლოგიის დეპარტამენტი

ფიზიკური მედიცინისა და რეაბილიტაციის  ფაკულტეტი

23. ფიზიკის, ბიოფიზიკის,  ბიომექანიკის და საინფორმაციო ტექნოლოგიების დეპარტამენტი
24. ფიზიოლოგიის დეპარტამენტი
25. სამედიცინო ბიოლოგიისა და პარაზიტოლოგიის დეპარტამენტი
სასწავლო ცენტრები
26. უცხოური ენების ცენტრი
27. ქართული ენის ცენტრი
პროფესიული სტუდენტის ცოდნის შეფასება
• კრედიტის მიღება შესაძლებელია მხოლოდ სილაბუსით გათვალისწინებული სწავლის შედეგების მიღწევის შემდეგ, რაც გამოიხატება ქვემოთ მოცემული ერთ-ერთი დადებითი შეფასებით:

შეფასების სისტემით დაშვებულია:

ა. ხუთი სახის დადებითი შეფასება:

• (A) ფრიადი - მაქსიმალური შეფასების 91% და მეტი;

• (B) ძალიან კარგი - მაქსიმალური შეფასების 81-90%;

• (С) კარგი - მაქსიმალური შეფასების 71-80%;

• (D) დამაკმაყოფილებელი - მაქსიმალური შეფასების 61-70%;

• (E) საკმარისი - მაქსიმალური შეფასების 51-60%.

ბ. ორი სახის უარყოფითი შეფასება:

• (Fx) ვერ ჩაბარა - მაქსიმალური შეფასების 41-50%, რაც ნიშნავს, რომ პროფესიულ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება;

• (F) ჩაიჭრა - მაქსიმალური შეფასების 40% და ნაკლები, რაც ნიშნავს, რომ პროფესიული სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი.

• საგნის/სასწავლო კურსის/მოდულის მაქსიმალური შეფასება 100 ქულის ტოლია;

• დაუშვებელია პროფესიული სტუდენტის მიერ მიღწეული სწავლის შედეგების ერთჯერადად - მხოლოდ დასკვნითი გამოცდის საფუძველზე შეფასება. შეფასება უნდა ითვალისწინებდეს:

შუალედურ შეფასებას;

დასკვნითი გამოცდის შეფასებას.

• პროფესიულ სტუდენტს უფლება აქვს, გავიდეს დამატებით გამოცდაზე დასკვნით   გამოცდაზე უარყოფითი შეფასების მიღების შემთხვევაში, არანაკლებ 10 დღეში.


